
MINUTI
Lagqgha tal-Kunsill Lokali Haz-Zabbar
IT-TMINN LEGISLATURA

Laqgha Numru 515

It-Tnejn 2 ta’ Settembru, 2019

I1-Kunsill Lokali Haz-Zabbar iltaga’ fl-Uffié¢ju Amministrattiv tieghu li jinsab fl-indirizz
Centru Civiku, Triq i¢-Cawsli, Haz-Zabbar, fis-6.15 ta’ filghaxija.

PREZENTI:

Jorge Grech - Sindku

Bernice Farrugia — Vi¢i Sindku
Mark Grech — Kunsillier

Joseph Buttigieg - Kunsillier
Ghislaine Bongailas — Kunsilliera
Angelo Scicluna - Kunsillier
Joseph Vella — Kunsillier

Anna Calleja — Kunsilliera
Joseph Agius — Kunsillier

Patrick Barbara — Kunsillier

ASSENTI b’APOLOGIJI

Angel Gwyn Louiselle Camilleri — Kunsilliera
UFFICJAL PREZENTI:

Stephanie Testaferrata de Noto — Segretarju Ezekuttiv
MINUTI

Is-Sindku ppresieda I-laggha.

515.1 Qari tal-ittri ta’ apologiji

515.1.1 Fuq proposta tas-Sindku li giet issekondata mis-Sur Joseph Buttigieg, il-Kunsill
qabel unanimament li s-Sinjorina Angel Gwyn Louiselle Camilleri tkun skuzata.

515.2 Kunsiderazzjoni u approvazzjoni tal-minuti

515.2.1 Fuq proposta tas-Sur Joseph Agius li giet issekondata mis-Sindku, il-Kunsill gqabel
unanimament li ssir korrezzjoni f’paragrafu 514.3.16 u minflok il-kliem ‘arbulata’,
jidhol il-kliem ‘marbula’.

515.2.2 ll-minuti tal-514 laggha gew unanimament approvati kif emendati fuq proposta tal-
Kaptan Patrick Barbara li giet issekondata mis-Sur Joseph Agius.

515.2.3 Fis-6.20 ta’ filghaxija is-Sinjorina Ghislaine Bongailas dahlet ghal-laqgha.
515.3 Komunikazzjoni mis-Sindku

515.3.1 Is-Sindku nforma lill-Kunsill illi I-kuntratt ghall-provvista t’apparat tat-triq u
zebgha ghall-marki tat-toroq (ZLC 6/2017) li 1-Kunsill ghandu mal-Koperattiva
Tabelli u Sinjali tat-Traffiku ser jiskadi fil-5 ta” Mejju 2020 u billi dan il-kuntratt
ma jistax jigi mgedded trid tinhareg sejha gdida ghall-offerti ghal dan is-servizz.
Is-Sindku talab sabiex ma’ din l-offerta jigi nkluz ix-xiri u l-manutenzjoni ta’
tabelli. Fuq proposta tas-Sindku li giet issekondata mis-Joseph Buttigieg, il-Kunsill
gabel unanimament li tinhareg sejha gdida ghall-offerti.

515.3.2 Is-Sindku nforma lill-Kunsill 1i xoghol ta’ marki tal-karregjata f’Misrah tal-
Madonna Medjatri¢i kien ged isir mill-haddiema tar-Regjun Xlokk, filwaqt li z-
zebgha tal-bankini, bl-ahmar fi Triq is-Santwarju kienet qed issir mill-haddiema
tal-Foundation for Tourism Zone Development.

515.3.3 Is-Sindku rrefera ghall-konferenza stampa li saret kif ukoll ghad-direttiva numru
3/2019 mibghuta mid-Divizjoni ghall-Gvern Lokali dwar il-hatra ta’ contracts
manager mal-Kunsill. Is-Sindku qal i I-Kunsill jista’ jaghzel li jimpjega contracts
manager minflok jakkwista s-servizz permezz ta’ sejha ghall-offerti.

515.3.4 Is-Sur Joseph Agius stagsa jekk kienx ser jigi mpjegat contracts manager ghal kull
kuntratt. Is-Sindku wiegeb fin-negattiv.

515.3.5 Is-Sur Joseph Buttigieg tkellem dwar l-importanza li 1-contracts manager imur
jiccekkja li tali xoghol ikun sar, u sar kif suppost.

515.3.6 Is-Sinjura Anna Calleja staqgsiet il-hlas tal-contracts manager kienx ser isir mill-

fondi tal-Kunsill. Is-Segretarju Ezekuttiv qalet li l-kuntratti tal-Kunsill kienu
jinkludu t-tnaqqis ta’ 5% tal-valur totali sabiex jithallas il-contracts manager.

515.3.7 Is-Sindku talab li d-decizjoni dwar il-hatra ta’ contracts manager tittieched fil-
laqgha li jmiss.

515.3.8 Is-Sindku nforma lill-Kunsill illi s-Sur Louis Caruana kien qed jallega li I-bus
shelter fi Triq Wied il-Ghajn bl-isem ‘Maggi’ kien inbena fi proprjeta tieghu u talab
sabiex dan jitnehha. Fuq parir tal-avukat tal-Kunsill, is-Segretarju Ezekuttiv qalet
li I-Kunsill kien ghad irid jistabbilixxi jekk Transport Malta, li probabilment kienet
hi, taht isem differenti, li zmien ilu installat dan il-bus shelter sabiex jikkonfermaw
jekk giex installat f’art pubblika jew le.

515.3.9 Is-Sindku tkellem dwar il-bus shelter bl-isem ‘Tal-Plier’ u qal 1i kien infurmat li
Transport Malta kienet ghaddejja bil-process tal-preparamenti tal-pjanti mehtiega
sabiex tissottometti l-applikazzjoni mal-Planning Authority. Is-Sindku zied jghid
li dan il-process kien wiehed twil.

515.3.101Is-Sindku nforma lill-Kunsill 1i kien ir¢ieva talba minghand il-General Workers’
Union biex issir laqgha dwar il-monti f"Haz-Zabbar sabiex jigu diskussi diversi
temi fosthom; l-immarkar tal-kaxxi bin-numri, bzonn ta’ lista updated ta’ min jarma
fil-monti, bZzonn ta’ toilets u bzonn ta’ iktar tabelli li jindikaw il-hinijiet tal-monti.

515.3.111Is-Sindku qal 1i huwa fl-obbligu tal-Kunsill li I-monti jigi regolarizzat bin-numri
u ssuggerixxa sabiex minflok issir iz-zebgha mal-art ghandhom isiru pjanc¢i. Is-
Sindku zied jghid 1i fil-prezent il-monti 1i hemm fi Misrah San Gakbu biss huwa
rikonoxxut.

515.3.12Fis-6.30 ta’ filghaxija s-Sur Mark Grech dahal ghal-laggha.

515.3.13Is-Sur Joseph Buttigieg staqsa x’kien ser isir mill-bejjiegha tal-monti li jarmaw
f"Misrah is-Sliem. Is-Sindku qal illi I-Kunsill jista’ jaghmel talba lill-Ministru
responsabbli ghall-ekonomija, l-investiment u negozji z-zghar sabiex il-monti jigi
estiz minn Misrah San Gakbu sa Misrah is-Sliem.

515.3.141Is-Sur Joseph Buttigieg semma l-htiega li jinbidlu t-tabelli 1i jindikaw il-hinijiet
tal-monti peress illi kienu ¢caraw.

515.3.15Dwar it-talba sabiex isiru t-foilets f"Misrah San Gakbu, is-Sindku qgal illi ma kienx
hemm post fejn tinbena latrina pubblika. Is-Sinjura Ghislaine Bongailas issuggeriet
sabiex minflok jinkrew mobile toilets. Is-Sindku qal li l-ispiza sabiex isiru mobile
toilets kienet ser tkun ta’ piz zejjed fuq il-finanzi tal-Kunsill.

515.3.161s-Sindku qal illi kien ser ikun qed jiltaqa’ mal-General Workers Union sabiex
jiddiskuti t-temi proposti.

515.3.17 Inqrat ittra li 1-Kunsill ir¢ieva mis-Sur Ebejer dwar in¢ident li allegatament sehh

fi Triq il-Ward kantuniera ma’ Triq ir-Rand. Is-Sur Ebejer qed jallega li t-tifla
tieghu waqghet u weggghet serjament minhabba l-istat hazin tat-triq u talab

kumpens minghand il-Kunsill ghall-ispejjez relatati mat-tabib u mal-x-ray li
jammontaw ghal €157. Is-Sindku qal illi kienet ghazla tas-Sur Ebejer 1i jircievi
trattament fi sptar privat minflok fl-isptar Mater Dei. Fuq proposta tas-Sindku li
giet issekondata mis-Sur Joseph Buttigieg, il-Kunsill qabel unanimament li ma
jaccettax responsabbilta ghal dan l-in¢ident u li tintbghat ittra legali bhala risposta.

515.3.181Is-Sindku rrefera ghall-korrispondenza mibghuta mis-Sinjura Bugeja, Probation
Officer dwar individwu li nghata sentenza ta’ ordni ta’ 340 siegha servizz fil-
komunita bla hlas minflok ma ntbaght il-habs. Is-Sinjura Bugeja qalet li dan I-
individwu ma setax jaghmel xoghol ta’ strapazz minhabba ugigh kroniku u li kien
lest li jahdem mal-Kunsill gurnata wahda fil-gimgha preferibilment nhar ta’ Sibt.
Fuq proposta tas-Sindku 1i giet issekondata mis-Sinjura Anna Calleja, il-Kunsill
gabel unanimament li jilqa’ il-proposta sabiex is-servizz fil-komunita jinghata, izda
dan ghandu jkun mit-tnejn sal-gimgha u mhux nhar ta’ Sibt.

515.3.19Fuq proposta tas-Sindku li giet issekondata mis-Sur Angelo Scicluna, il-Kunsill
gabel unanimament li jinxtraw strumenti muzikali sabiex jintuzaw mill-istudenti
waqt il-korsijiet tal-muzika ‘Skola Banda’, liema spiza m’ghandhiex tec¢cedi I-
ammont ta’ €2,000.

515.3.20Fis-6.45 ta’ filghaxija s-Sur Joseph Vella dahal ghal-laqgha.

515.3.211s-Sindku ~ rrefera  ghall-applikazzjoni  numru  PC/0067/19  dwar
razzjonalizzazzjoni tal-art fi Triq ix-Xghajra u qal illi I-Kunsill ma kellux bizzejjed
informazzjoni dwar din l-applikazzjoni. Is-Segretarju Ezekuttiv spjegat lill-
Kunsillieri prezenti li meta applikazzjoni mal-Planning Authority tkun iddahlet
bhala PC (Planning Control) ifisser li ma tkunx applikazzjoni sabiex isir zvilupp
ta’ bini izda talba ghal bidliet fil-pjanijiet lokali u jew fl-allinjament dettaljat tal-
bini u toroq.

515.3.22Is-Sindku nforma lill-Kunsill illi kienet iddahlet I-oggezzjoni ghall-applikazzjoni
numru PA 05033/19 fejn kien qed jigi propost bini ta’ child care centre u
kindergarten fi Triq tal-Labour.

515.3.231s-Sindku rrefera ghall-korrispondenza mibghuta mis-Sur Mario Fava, il-
President tal-Assoc¢jazzjoni tal-Kunsilli Lokali dwar is-sejha ghal-offerti ghas-
servizz taz-zamma u manutenzjoni tal-latrini pubbli¢i. Is-Sur Fava qal li wiehed
mill-offerenti kien qged jallega 1i ma kienx gie notifikat bid-decizjoni tal-Kunsilli u
stagsa wkoll jekk 1-offerta kinitx tissodisfa il-kriterji dwar il-minimum wage. Is-
Segretarju Ezekuttiv qalet 1i I-komunikat lill-offerenti ntbghat permezz tas-sistema
eletronika (EPPS) u li dwar din l-offerta diga kien hemm appell izda il-Bord ta’
Revizjoni dwar Kuntratti Pubbli¢i ma laqatx 1-oggezzjoni tal-appellant. Fl-istess
korrispondenza s-Mario Fava gibed l-attenzjoni tal-Kunsill li fil-latrini pubbli¢i ma
kienx ged ikun hemm persuna prezenti kif stipulat fis-sejha ghaz-zamma tal-latrini.
Is-Sindku qal illi wara li 1-Kunsill ir¢ieva I-korrispondenza minghand is-Sur Fava,
kienet saret laggha mas-Sur Christoper Bonello, il-kuntrattur responsabbli miz-

Zamma u manutenzjoni tal-latrini, u gew diskussi I-hinijiet stabbiliti fl-offerta. Il-
Kaptan Patrick Barbara qal illi bhala Kunsillier responsabbli mill-indafa kien ser
imur jara li jkun hemm persuna prezenti matul il-hinijiet stipulati.

515.3.241s-Sindku rrefera ghall-korrispondenza mibghuta mill-Assocjazzjoni tal-Kunsilli
Lokali dwar il-progett Admin4All u qal illi kien talab lis-Sinjorina Angel Gwyn
Louiselle Camilleri sabiex tattendi ghat-tahrig.

515.3.25Is-Segretarju Ezekuttiv irreferiet ghall-korrispondenza mibghuta mid-Divizjoni
ghall-Gvern Lokali, dwar talba ghad-dettalji personali. Is-Segretarju Ezekuttiv
talbet lill-Kunsillieri prezenti sabiex minhabba 1-ligi dwar il-Protezzjoni tad-Data,
jibghatu risposta permezz ta’ email dwar il-kunsens taghhom biex id-dettalji
personali jigu mghoddija lill-Uffi¢ju tal-Prim Ministru.

515.3.26Is-Sindku rrefera ghall-korrispondenza mill-Wasteserv dwar il-European Week
for Waste Reduction u qal illi kien iddiskuta flimkien mas-Sur Patrick Barbara il-
possibilita 1i 1-Kunsill jissottometti applikazzjoni.

515.3.271s-Sindku tkellem dwar l-applikazzjoni relatata mal-Mobility Week 2019 Grants
and Competition u qal illi 1-Kunsill kien issottometta applikazzjoni bi progett li
jippromovi mobilita sostenibbli ghar-residenti. Dan il-progett kien jinkludi
proposta biex uhud mit-toroq fil-madwar ta’ Skola Primarja A u ta’ Skola Primarja
B fi hdan il-Kullegg Santa Margerita, jinghalqu ghat-traffiku b’barriers awtomatici
kif ukoll bil-bollards tal-hadid. Dan ikun jista’ jipprovdi ambjent aktar sikur ghat-
tfal matul il-hinijiet ta’ dhul u hrug mill-iskola. Is-Sindku nforma lill-Kunsill li
dan il-progett kien ser jiswa madwar €53,000 u zied jghid illi kien hemm ghotja ta’
€50,000 ghal min jirbah dan il-progett u ghotja ta’ €31,000 ghal min jigi fit-tieni
post. Is-Sindku gal ukoll li r-rebbieha kienu ser jithabbru matul ix-xahar ta’
Settembru 2019.

515.3.28 Is-Sur Mark Grech qal illi fil-legislatura tal-Kunsill precedenti kien sar gqbil mas-
Surmast ta’ Skola Primarja A sabiex jitpoggew bollards madwar it-toroq tal-iskola
matul il-hinijiet tad-dhul u 1-hrug mill-iskola biex b’hekk ma jidhlux vetturi u jkunu
ta’ periklu ghall-istudenti. Is-Sur Grech zied jghid li s-Surmast tal-iskola kien
gabbad impjegati tal-iskola sabiex jiehdu hsieb ipoggu u jnehhu l-bollards izda
impjegat minnhom kien gie aggrediet u l-vettura tieghu kienet giet ivvandalizzata.

515.3.291s-Sur Mark Grech nforma lill-Kunsill li matul il-legislatura precedenti Transport
Malta kienet approvat tibdil ta’ one ways madwar l-iskejjel. Is-Sur Grech talab biex
is-sistema tal-one ways tinbidel minn kif inhi prezenti u l-barriers awtomati¢i kif
ukoll il-bollards proposti f'dan il-progett jigu mplimentati skont l-ahhar traffic
management kif approvat minn Transport Malta.

515.3.301Is-Sindku rrefera ghall-korrispondenza li kien ir¢ieva 1-Kunsill minghand is-

Sinjorina Kylie Fenech, koordinatur tas-Sahha fl-MHSA dwar talba biex tigi
organizzata attivita mill-Kunsill u studenti tal-Universita ta’ Malta li gqed jistudjaw

sabiex isiru infermiera, fizjoterapisti, radjografi ec¢ jigu jiccekjaw il-pressjoni tad-
demm, glukosju fid-demm u BMI lir-residenti. Is-Sur Joseph Buttigieg qal li fil-
passat 1l-Kunsill diga kien organizza attivita simili u kienet ta’ su¢cess. Is-Sindku
ppropona biex is-Sur Joseph Vella u s-Sinjorina Angel Gwyn Louiselle Camilleri
jiehdu hsieb jorganizzaw din l-attivita flimkien mal-MHSA. Is-Sur Angelo
Scicluna ssekonda I-proposta tas-Sindku u 1-Kunsill gabel unanimament.

515.3.311Is-Sindku nforma lill-Kunsill illi kienet giet sottomessa l-applikazzjoni ghall-
espressjoni t’ interess Clean Up The World 2019 SPL.SCI.13.2019 kif ukoll I-
applikazzjoni ghal finanzjarjament ta’ skema ghar-restawr ta’ postijiet/ monumenti
stori¢i SPI/SCI/12/2019 sabiex tigi rrestawrata I-Kappella tal-Lunzjata.

515.3.32Is-Sindku nforma lill-Kunsill illi kienu ser isiru attivitajiet bil-kollaborazzjoni
mal-Anzjanita Attiva u Kura fil-Komunita fis-Sala Notre Dame. Dan kien jinkludi
programm ta’ informazzjoni minn professjonisti kif ukoll programm ta’ ezercizzju
fiziku.

515.3.33Is-Sinjura Anna Calleja stagsiet jekk il-Kunsill kienx ir¢ieva xi informazzjoni
dwar jekk kienx ser jigi organizzat il-kors ‘Ghagqal id-Dar, Hajja Ahjar’ ghar-
residenti Zabbarin. Is-Segretarju Ezekuttiv wiegbet fin-negattiv.

515.3.3411-Vi¢i Sindku ressqet talba li kienet ir¢eviet minghand is-Sur Mario Salerno
sabiex jigi organizzat falk edukattiv ghall-bdiewa dwar biedja organika u dwar -
uzu ta’ pesti¢ida. Fuq proposta tal-Vici Sindku li giet issekondata mis-Sindku, il-
Kunsill gabel unanimament 1i jigi organizzat dan it-talk edukattiv fis-sala tal-
Kunsill. Is-Sindku talab lill-Vi¢i Sindku kif ukoll lis-Sur Mark Grech sabiex
jorganizzaw din l-attivita.

515.3.351Is-Sindku rrefera ghal-linji gwida ta’ ismijiet ta’ toroq u qal illi fejn triq iddur
f’kisra ta’ madwar 90° ghandu jigi kkunsidrat li jinghata isem differenti izda fejn
triq tigi zviluppata u tigi mtawla ghandha zzomm l-istess isem.

515.3.36Is-Sindku talab sabiex fil-laqgha li jmiss tigi diskussa l-possibilita 1i jinghata isem
ghal triq gdida bejn Triq Alessio Erardi u Triq ix-Xghajra. Is-Sur Mark Grech talab
sabiex din it-triq tissemma Triq Anglu Psaila.

515.3.37Is-Sur Joseph Vella talab sabiex jinghata isem gdid ghal parti minn Triq Agatha
Barbara kif ukoll ghal parti minn Triq Caligari. Is-Sindku qal illi f’kaz 1i jkun
hemm ghalqa tifred iz-zewg toroq, it-triq ghandha zZzomm l-istess isem. Is-Sindku
zied jghid li din il-problema tigi solvuta malli t-triq tigi Zviluppata. Is-Sur Joseph
Vella qgal illi mhux l-ewwel darba 1i ambulanza tmur fil-post il-hazin minhabba li
ghalissa hemm zewg toroq bl-istess isem. Is-Sur Mark Grech qal illi din il-
problema tissolva jekk id-door numbering unit jinnumeraw il-bibien.

515.3.381Is-Sindku nforma lill-Kunsill 1i waqt laqgha li kellu mal-Onorevoli Joe Mizzi giet
diskussa il-htiega 1i jigu protetti r-rizorsi naturali u kulturali tal-Mediterran u

jitnagqas il-konsum tal-ilma u tal-energija kif ukoll il-produzzjoni tal-iskart. Is-
Sindku qal illi s-settur tat-turizmu huwa parti importanti mit-tkabbir tal-ekonomija
u n-negozji jistghu jiggeneraw esternalitajiet negattivi li jheddu l-ekosistemi
b’impatt fis-servizzi tat-turizmu. Is-Sindku zied jghid 1i 1-Kunsill gie mitlub
jippartecipa f’inizjattiva li tghin lill-operaturi ekonomici nteressati biex jinghataw
appogg ghall-implimentazzjoni ta’ mizuri identifikati billi jadottaw ir-rekwiziti tat-
Tikketta KONSUMA permezz tal-verifiki tal-konsum tal-energija u tal-ilma. Is-
Sindku qal ukoll illi kien hemm diversi operati ekonomic¢i li jistghu jkunu nteressati
fosthom iz-zewg kazini tal-baned, il-muzew tas-santwarju, il-klabb tal-boc¢i, il-
klabb tal-futbol, I-ghaqda tal-iscouts, klabb tal-hamiem, klabb tal-Irish,
akkomodazzjoni B&B u diversi stabbilimenti tal-ikel.

515.3.3911-Vi¢i Sindku talbet sabiex il-Kunsill johrog sejha t’interess u jinforma lill-
operaturi ekonomici b’din l-inizjattiva. Is-Sindku qal illi ma kienx hemm bizzejjed
zmien biex tohrog sejha t’interess.

515.3.401s-Sindku nforma lill-Kunsill 1i kien ged isir studju sabiex jigi stabbilit kemm
kienet ged tintuza t-telephone box li qieghda fil-ex venda fi Triq is-Santwarju. Dan
sabiex it-telephone box tinbidel f’librerija u I-Kunsill jipprova jippromwovi l-qari
billi persuna titfa’ ktieb fiha u tiehu wiehed lura biex b’hekk ikun hemm skambju
ta’ kotba.

515.3.411s-Sur Mark Grech talab sabiex ikun hemm book box ohra fi Gnien il-Kunsill.

515.3.4211-Vi¢i Sindku talbet sabiex jitpoggew pjanti bil-fjuri sabiex isebbhu t-telephone
box f’kaz li din tinbidel f’librerija.

515.3.43Is-Sinjura Anna Calleja talbet sabiex jitwahhlu l-bankijiet fil-vic¢inanzi tat-
telephone box sabiex jintuzaw ghal min ikun irid jaqra xi ktieb.

515.3.441s-Sinjura Anna Calleja talbet sabiex jitnaqqas l-ammont ta’ chlorine li kien qed
jintefa’ fl-ilma tal-funtana li hemm fi Gnien il-Kunsill.

515.3.45Is-Sindku nforma lill-Kunsill illi I-makkinarju tal-gym kien ser jitwahhal fis-sof?
areas li hemm fi Gnien il-Kunsill.

515.3.4611-Kaptan Patrick Barbara stagsa meta kien ser jinbeda x-xoghol ta’ manutenzjoni
fuq il-bankini. Is-Sindku nforma lill-Kunsill illi x-xoghol kien mistenni jibda wara
1-granet tal-festa.

515.3.471s-Sur Joseph Buttigieg qal illi s-central strip 1i hemm f’Misrah tal-Madonna
Medjatrici kienet giet mizbugha bil-kulur ahmar izda l-kurduna kienet thalliet
imkissra.  Is-Sindku qal illi 1-haddiema tal-Foundation for Tourism Zone
Development kienu ghadhom ma ghamlux xoghol ta’ zebgha f’din is-central strip.

515.4 Abbozz Estimi Annwali

515.4.1 Is-Segretarju Ezekuttiv ressqet ghall-approvazzjoni tal-Kunsill 1-Estimi Annwali
ghas-sena 2019. Dawn gew approvati unanimament fuq proposta tas-Sur Joseph
Buttigieg li giet issekondata mis-Sur Joseph Agius.

515.5 Abbozz Pjan ta’ Hidma 2019-2023

515.5.1 Is-Segretarju Ezekuttiv ressqet quddiem il-Kunsill 1-abbozz ta’ Pjan ta’ Hidma
ghas-snin 2019 - 2023. Dan l-abbozz ta’ Pjan ta’ Hidma gie approvat unanimament
mill-Kunsill fuq proposta tal-Vi¢i Sindku li giet issekondata mis-Sur Angelo Scicluna.

515.6 Laqgha tal-Lokalita

515.6.1 Is-Segretarju Ezekuttiv qalet 1i sa mhux iktar tard minn tliet xhur mill-bidu tal-
operat tal-legislatura trid tissejjah laqgha pubblika fejn fiha jigi diskuss il-Pjan ta’
Hidma tal-Kunsill.

515.6.2 Fuq proposta tas-Sindku li giet issekondata mill-Vi¢i Sindku, il-Kunsill gabel
unanimament li 1-laqgha pubblika ssir nhar il-Hamis 19 ta’ Settembru 2019 fis-6.00
ta’ filghaxija.
515.7 Kunsiderazzjoni u approvazzjoni tal-iskeda ta’ pagamenti
515.7.1Fuq proposta tas-Sur Joseph Agius li giet issekondata mis-Sur Angelo Scicluna, il-
Kunsill approva unanimament l-iskeda ta’ pagamenti ghall-perjodu ta’ bejn it-13
t’ Awwissu 2019 u t-2 ta’ Settembru 2019 1i kienet tammonta ghal €32,849.57.

515.7.2 Fuq proposta tas-Sindku li giet issekondata mis-Sur Angelo Scicluna, il-Kunsill
approva unanimament il-petty cash expenditure ghax-xahar t’ Awwissu 2019 li kien
jammonta ghal €58.43.

515.8 Aggudikazzjoni ta’ offerti

e Servizz ta’ tindif u zamma tas-soft areas u roundabouts (ZLC 4/2019)
515.8.1 Is-Segretarju Ezekuttiv infurmat lill-Kunsill 1i 1-process t’evalwazzjoni tal-offerta

ghas-servizz ta’ tindif u zamma tas soft areas u roundabouts (ZLC 4/2019) kien
ghadu ma tlestiex.

e Gbir ta’ skart domestiku (ZLC 5/2019)

515.8.2 Is-Segretarju Ezekuttiv infurmat lill-Kunsill 1i 1-process t’evalwazzjoni tal-offerta
tal-gbir ta’ skart domestiku (ZLC 5/2019) kien ghadu ma tlestiex.

e Servizz ta’ knis u qtugh ta’ haxix f’toroq urbani (ZLC 7/2019)

515.8.3 Is-Segretarju Ezekuttiv infurmat lill-Kunsill li I- process t’evalwazzjoni tal-offerta
ghas-servizz ta’ knis u qtugh ta’ haxix f’toroq urbani (ZLC 7/2019) kien ghadu ma
tlestiex.

515.9 Twegibiet ghall-mistoqsijiet tal-Kunsillieri

515.9.1 Is-Sur Joseph Buttigieg talab sabiex isir it-tindif tal-culverts qabel ma taghmel -
ewwel maltempata. Is-Sindku nforma lill-Kunsill li kienu ged jingabru l-istimi
sabiex isir dan ix-xoghol ta’ tindif.

515.9.2 Is-Sur Joseph Buttigieg qal illi s-Sotto Kumitat tal-Anzjani kien innomina lis-
Sinjura Catherine Ordway ghal Premju Anzjanita Attiva.

515.9.3 Is-Sur Joseph Buttigieg informa lill-Kunsill illi fis-17 t’Ottubru 2019 kien ser
jorganizza harga ghall-anzjani.

515.9.4 Is-Sur Joseph Buttigieg irrefera ghall-attivita tal-anzjani li ser tigi organizzata nhar
l-Erbgha 11 ta’ Settembru 2019 wara I-quddiesa tan-novena u qal li l-ispiza ghal
din l-attivita ser tkun tammonta ghal €120.

515.9.5Is-Sur Joseph Buttigieg informa lill-Kunsill li s-Sur Charles Casha kien offra sett
ta’ kotba ghal-librerija lokali u talab sabiex tintbghat ittra ta’ ringrazzjament lis-Sur
Casha.

515.9.6 Is-Sinjura Anna Calleja regghet talbet sabiex isir traffic management fi Triq il-
Qalb Imqgaddsa, Triq Santa Duminka u l-madwar.

515.9.7 Is-Sur Joseph Agius ilmenta illi kienet tqieghdet umbrella kbira fuq il-bankina
minn operatur ta’ negozju fi Triq is-Santwarju, 1i minhabba fiha, kienu waqghu xi
nies.

515.9.8 Is-Sur Joseph Agius qal illi fil-passat kien twahhal dawl fil-bankina quddiem hanut
fi Triq is-Santwarju u zied jghid illi dan id-dawl ma kienx livellat mal-wic¢¢ tal-

bankina u kien ged johloq periklu ghall-pedestrians.

515.9.9 Is-Sur Joseph Agius qal illi xi operaturi ta’ negozji fi Triq is-Santwarju kienu qed
johorgu l-iskart minn filghaxija.

515.9.101s-Sindku qal illi 1-kazini tal-baned kienu gew mitluba sabiex jisseparaw l-iskart.

515.9.1111-Vi¢i Sindku talbet sabiex matul il-granet tal-festa jzdied in-numru ta’ litter bins
fit-toroq.

515.9.1211-Kaptan Patrick Barbara semma I-htiega li jizdiedu iktar litter bins fi Triq tal-
Labour u talab sabiex il-kuntrattur responsabbli mit-tindif tal-festa ibattal il-bins ta’
spiss.

515.9.13Is-Sinjura Anna Calleja talbet sabiex matul il-granet tal-festa jitpoggew aktar litter
bins fi Gnien il-Kunsill.

515.9.141s-Sindku nforma lill-Kunsill illi kienu ser jinkrew mobile toilets u ser jitpoggew
fpostijiet differenti " Haz-Zabbar.

515.9.1511-Kaptan Patrick Barbara qal illi operatur ta’ negozju fi Triq tal-Labour kien ged
johrog numru ta’ kaxxi kbar tal-kartun fuq il-bankina u fuq i¢-¢int li hemm
magenbu u zied jghid illi dawn il-kaxxi kienu ged jispiccaw fl-ghalga 1i hemm
biswit il-hanut. Is-Sindku nforma lill-Kunsill illi kien ressaq rapport lill-pulizija u
sid il-hanut kien gie mitlub sabiex inaddaf 1-ghalqa.

515.9.16Is-Sur Mark Grech semma I-htiega li [-Kunsill ikellem lil sid il-hanut u jitolbu
sabiex ma jibgax jaghmel kaxxi gholjin u minflok jaghmilhom iktar kompatti. Is-
Sur Grech issuggerixxa li ssir xi tip ta’ kaxxa pulita tal-hadid sabiex il-kartun
jitpogga fiha.

515.9.171s-Sindku nforma lill-Kunsill li l-operatur tan-negozju kien talab sabiex ipoggi
skip fuq il-bankina magenb il-hanut. Is-Sur Joseph Buttigieg qal illi fil-passat diga
kien hemm skips fi Triq tal-Labour u zied jghid li 1-Kunsill elima dawn l-iskips
sabiex inaqqas l-abbuz.

515.9.1811-Kaptan Patrick Barbara qal illi ma kienx jagbel i jitpogga skip fuq il-bankina
minhabba li jista’ jkun hemm xi whud li jarmu I-boroz tal-iskart magenb l-iskip. Is-
Sindku qal illi kien ser jitlob laggha mal-operatur tan-negozju sabiex tigi diskussa
l-problema tal-immanigjar tal-iskart.

515.9.191s-Sinjorina Ghislaine Bongailas irreferiet ghall-korrispondenza mibghuta mis-
Sur Alfred Palma fejn talab lill-Kunsill sabiex jixtri kopja tar-rumanz gdid, bl-isem
Ossessjoni  ghal-librerija tal-Kunsill.  Fuq proposta tas-Sinjorina Ghislaine
Bongailas 1i giet issekondata mis-Sindku, il-Kunsill gabel unanimament 1i jixtri
zewg kopji.

515.9.20 Is-Sinjorina Ghislaine Bongailas qalet li waqt laggha li kellha mal-ghaqda mhux
governattiva Greenhouse Malta giet diskussa l-possibilita i jigu organizzati
avvenimenti bil-kollaborazzjoni tal-Kunsill bl-ghan li tqajjem iktar interess dwar
il-friefet il-lejl. Is-Sinjorina Bongailas spjegat li l-avveniment huwa mahsub biex
ikun kemm edukattiv kif ukoll opportunita biex wiehed josserva I-friefet il-lejl. Fuq
proposta tas-Sinjorina Bongailas 1i giet issekondata mis-Sindku, il-Kunsill qabel
unanimament li jorganizza bat walk flimkien mal-Greenhouse Malta matul ix-xahar
t’Ottubru u tkun abbinata mal-attivita ta’ Halloween. Is-Sinjorina Bongailas talbet

sabiex il-Kunsill jaghti pubblicita ghal din I-attivita fuq il-mezzi so¢jali tal-Kunsill
kif ukoll sabiex jorganizza talks edukattivi fis-sala tal-Kunsill dwar il-friefet il-lejl.

515.9.211s-Sinjorina Ghislaine Bongailas infurmat lill-Kunsill illi kienet ser torganizza
educational puppet show flimkien mal-Vi¢i Sindku kif ukoll mal-Kunsilliera, is-
Sinjuri Mark Grech u s-Sur Joseph Vella.

515.9.2211-Vi¢i Sindku tkellmet dwar is-sigar li kienu ser jithawwlu minn /nfrastructure
Malta u qalet li mhux kull tip ta’ sigra hija addattata ghal kullimkien. Il-Vi¢i Sindku
ziedet tghid li t-tip ta’ sigar ghandhom jithawwlu bi hsieb biex tigi evitata hsara lir-
residenzi tal-madwar kif ukoll jigi evitat ukoll 1i jinholoq stress fuq s-sigar sforz
kundizzjonjiet mhux adekwati. Is-Sindku qal illi is-sigar li ser jithawwlu gew
maghzula minn Infrastructure Malta fuq parir tal-esperti taghhom.

515.9.2311-Vi¢i Sindku stagsiet jekk kienx hemm xi zvilupp dwar meta ser terga’ tehel ic-
CCTV camera fi Triq i¢-Cimiterju. Is-Sindku wiegeb fin-negattiv.

515.9.241s-Sur Joseph Agius informa lill-Kunsill illi kienet ser tigi organizzata harga ghall-
persuni b’dizabilita u talab sabiex il-Kunsill jipprovdi t-trasport. Is-Sur Agius talab
sabiex ghal din l-attivita jigu mistiedna jattendu l-haddiema klerikali tal-Kunsill u
li huma mpjegati taht l-iskema ta’ impjieg inklussiv fil-komunita.

515.9.2511-Vici Sindku talbet sabiex jigi rrangat u msebbah bil-pjanti u bil-fjuri t-tarag li
jaghti mill-ex venda fi Triq is-Santwarju ghal Triq i¢-Cawsli. Is-Sindku qal illi x-
xoghol ta’ manutenzjoni u tizbieh ta’ dan it-tarag kien ser jigi nkluz mal-progett ta’
tizbieh tal-ex venda

515.10 Mozzjonijiet

515.10.1 Ma kienx hemm mozzjonijiet bil-miktub.

515.11 Tmiem tal-laqgha u data tas-seduta li jmiss

515.11.1Fuq proposta tas-Sindku li giet issekondata mill-Kaptan Patrick Barbara, il-
Kunsill gabel unanimament li 1-laggha 1i jmiss issir nhar it-Tnejn 23 ta’ Settembru,

2019 fis-6.00 ta’ filghaxija.

515.11.211-laqgha spiccat fit-8.30 ta’ filghaxija.
IFFIRMATA

Stephanie Testaferrata de Noto
Segretarju Ezekuttiv

Dawn il-minuti gew approvati fil-516 laqgha li saret nhar it-Tnejn 23 ta’ Settembru, 2019.

IFFIRMATA

Jorge Grech
Sindku

